
   Савнăç савăнать те —

тунсăх —

тунсăхлать.

Савнăç та пур,

тунсăх...

Кунăм —

улшăнать:

Шурă тĕтре витĕр

шурă кун килет,

Çутă хĕвел витĕр —

çутă кун.

Тĕссĕр тĕлĕк витĕр,

тĕрлĕ шухăшпа

пушă кун килет-тĕр

шапăлти шапа.

Пур тата...

пĕр кунăм.

(Кам пĕлет çулне?)

Çӳремест вăл пушă —

хытă пушăпа.

Пĕтĕм ырă кунăм

пытанать чăл-пар.

Тĕрлĕ кун килет-тĕр

ытларах — чăпар.

Савнăç савăнать те —

хурлăх —

хурланать.

Савнăç та пур,

хурлăх...

Кунăм — улшăнать.

  